
திருக்குறள் எளிய உரை பொருள்

65. சொல் வன்மை

(திறமையாகப் பேசுவத)

“நா நலம்’ என்னும் நலன் உடைமை; அந் நலம் யா நலத்து உள்ளது.உம் அன்று. 641 நாவன்மை நலம் தரும் செல்வம், மற்ற எந்தச் செல்வங்களையும் விட, தனிச் சிறப்பு உடையது இந்த நாவன்மை. -

ஆக்கமும், கேடும், அதனால் வருதலால், காத்து ஒம்பல், சொல்லின்கண் சோர்வு 642 வாழ்வும் தாழ்வும் அவரவர் வாய்ச் சொல்லால் வருவது, அதனால், சொல்லுகின்ற சொல்லில் குற்றம் ஏற்படாமல், பாதுகாத்துக் கொள்ள வேண்டும். கேட்டார்ப் பிணிக்கும் தகை அவாய், கேளாரும் வேட்ப, மொழிவது ஆம்-சொல். 643 கேட்டவரை தன்வசப்படுத்தி, கேட்காதவரும் கேட்க ஆசைப்படும் விதத்தில் சொல்லுவதே நாவன்மையின் சிறப்பு.

திறன் அறிந்து சொல்லுக, சொல்லை; அறனும் பொருளும் அதனின் ஊங்கு இல். 644 சொல்லும் சொல்லைக் கேட்பவர் தகுதி அறிந்து சொல்ல வேண்டும். அதைவிட நன்மையும், செல்வமும் தருவது வேறு இல்லை.

சொல்லுக சொல்லை-பிறிது ஒர் சொல் அச் சொல்லை வெல்லும் சொல் இன்மை அறிந்து. 645 தான் சொல்லும் சொல்லை, வேறு ஒரு சொல் வெல்லக் கூடிய சொல்லாக இல்லாமல், அறிந்து சொல்ல வேண்டும்.

